
ОАК Рўйхати 
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

Ўзбекистоннинг янги тараққиёт босқичида барча соҳалар каби маънавий соҳада 

ҳам янгича ёндашувлар ва муносабатлар шаклланмоқда. Зеро, бу соҳада бажариладиган 

ишлар, тадқиқ қилишга муҳтож муаммолар анча йиллардан бери йиғилиб келмоқда эди. 

Бундай долзарб вазифалардан бири ватанпарварлик тарбиясидир. Ёшларни турли 

зарарли диний оқимлардан, “оммавий маданият” ниқоби остида кириб келаётган 

бузғунчи ва ёт ғоялар таъсиридан ҳимоя қилиш, тўғри йўлдан адашган фуқароларни 

соғлом турмуш тарзига қайтариш мақсадида олиб борилаётган ишлар биз кутган 

натижани бермаяптию. [1;140].  

Шунинг учун ҳам ёшлар маънавиятини шакллантиришда ватанпарварлик 

тарбияси муҳим эканлигини, уни шакллантириш ва такомиллаштириш инсоннинг 

туғилишидан то умрининг охиригача давом этадиган жараён эканлигини уқтириб 

ўргатиб боришимиз лозим. Ёшларни Ватан ва миллат олдидаги бурч ва масъулиятини 

ҳис қилишга ўргатиш, қонунларга риоя этиш фазилатларини қарор топтиришдан 

иборатдир. 

Ёшлар, айниқса ўқувчи-ёшлар билан ишлашда энг аввал ички ва ташқи 

таҳдидларга эътибор бериш талаб этилади. Ғоявий тарбия жараёнида инсон фаолияти 

аниқ бир ғоявий мақсадга йўналтирилган бўлиб, бу мақсад кўпинча кўзга ташланмайди. 

Ғоявий тарбиянинг асосий мақсади ёшларда ҳушёрлик, сезгирлик ҳиссини 

шакллантириш, ёт ва зарарли ғояларга, ички ва ташқи таҳдидларга қаршилик кўрсатиш 

қобилиятини шакллантириш демакдир. 

Ташки таҳдидлар мамлакатимиз ташқарисидан келадиган тахдидлардир. Ички 

тахдидлар эса булар-ўз Ватанига, ватандошларига зарар етказишга қаратилган ғоя, 

фикр, хатти-ҳаракатлар мажмуидир. Носоғлом маҳаллийчилик, юртдошлар ҳаққига 

хиёнат қилиш, одамларни бой камбағалга бўлиб муомала қилиш, порахўрлик, 

мансабпарастлик, коррупция, ортиқча мол-дунёга хирс қўйиш, қонун-қоидаларни 

менсимаслик, бефарқлик, ён-атрофида бўлаётган воқеа ҳодисаларга лоқайдлик, 

ўзлигини англамаслик, қариндош-уруғчилик ва бошқа иллатлардир. Бу иллатлар қанча 

кенг тарқалса, юртдошлар ғоявий бирлигига шунча кўп зарар етказади, пароканда 

қилади, ҳамжихатликка путур етказади.  

Бугунги кунда жамиятимиз ҳаётида, кишиларнинг онги ва қалбида 

ватанпарварлик ғоясини шакллантиришда маънавий мерос ва тарихий хотирани 

тиклаш, уни ўрганиш ва ривожлантириш зарур. Шу билан бирга жамият ва давлатда 

тинчликни асраб-авайлаш, уни қадрлаш масаласи хам бугунги куннинг энг муҳим 

вазифаларидан бирига айланди. Зеро, “фарзандларимизни ўзимиз асрамасак, ўзимиз 

авайламасак, ўзимиз тарбияламасак, биров четдан келиб бу ишни биз учун бажариб 

бермайди. Шу сабабли ҳар бир офицер таъсирчан шакл ва усуллардан фойдаланиб, 

адашган ёшларни тўғри йўлга қайтаришни ҳарбий хизмат каби ўзининг муҳим бурчи 

деб билиши керак”[2;141]. 

Ёшларни ҳарбий-ватанпарварлик руҳида тарбиялаш — бу миллати, тили ва 

касбидан қатъий назар, ёшларда Ватанга садоқат туйғусини шакллантириш, уларни ўз 

фуқаролик бурчи ва конституцион мажбуриятларини бажаришга, жамият ва давлат 

манфаатларини ҳимоя қилишга қодир шахслар этиб тарбиялашга йўналтирилган 

давлат органлари, жамоат бирлашмалари ва бошқа ташкилотларининг кўп босқичли, 

тизимли, мақсадли ва мувофиқлаштирилган фаолиятидир. Демак, юқорида 

билдирилган фикрдан шуни англашимиз мумкинки, ёшларни ҳарбий-ватанпарварлик 

рухида тарбиялаш бир инсоннинг ёки қайсидир бир соҳа вакилларининг иши эмас, 

балки, ижтимоий тарбиянинг бу тури учун жамиятнинг барча вакиллари масъулдир. 

Бу жараёнда биринчи навбатда фуқароларда турли зарарли таъсирларга, салбий 

иллатларга қарши мустаҳкам иммунитетни шакллантириш ва Ватанимиз тақдири учун 

масъулият туйғусини мутаҳкамлаш бўйича чора-тадбирларни амалга ошириш 

муҳимдир. 

Шундай экан, таълим тарбия соҳасида меҳнат қилаётган ҳар бир педагог ва 

масъул тарбиячилар, ёшларни аввало, ватанпарварлик руҳида тарбиялашга уларнинг 

онги ва қалбига, она-Ватанга муҳаббат, юртга садоқат ғояларини чуқур сингдиришга 

муҳим вазифа сифатида қараш лозим. Аслида чинакам ватанпарварлик фазилатлари 

оилада, маҳаллада, ўқув даргоҳларида, ота-оналар, педагоглар томонидан бошқарилади, 

шакллантирилади. Ёшларга педагоглар томонидан бераётган маълумотлардан шуни 

англаш лозимки, ўзлари Ватанни қанчалик севсалар, ушбу туйғуни ёшларга шунчалик 

сингдира оладилар[3;130-131]. Эзгулик, яхшилик, яратувчанлик, фидойилик, мардлик, 

садоқат, меҳр-оқибат каби инсоний фазилатлар кишида ватанпарварлик деган 

умуминсоний қадриятни шакллантирадиган омиллар бўлиб улар таълим тарбиямизда 

қарор топади. 

  Ёшларда ҳарбий ватанпарварлик туйғусини шакллантириш омиллари ва 

тамойиллари 

- Ёшлар ҳарбий хизматчи ахлоқига хос миллийлик ва умумбашарий жиҳатларини 

ўзлаштириш;  

-Ватан равнақи ва юрт фаровонлигини таъминлашга масъулликни ҳис этиш 

-Адолат, ҳалоллик, садоқат, виждонийлик, номуслилик, ориятлилик, ғурур каби 

юксак инсоний фазилатлар мазмун-моҳиятини англаш ва амалда намоён этиш 

кўникмаларига эга бўлиш 

-Ҳарбий ватанпарварликни олий фазилат сифатида қадрлаш, бу фазилат юрт 

тинчлигини ҳимоя қилиш ва Ватан хавфсизлигини таъминлаш ҳимоя қилишда юксак 

маънавий бурч эканлигини англаш.  

ёшларни ҳарбий ватанпарварлик руҳида тарбиялашда ахлоқий маданиятнинг 

устувор бўлиши билан боғлиқ масала сифатида қаралганда уларнинг шахс сифатидаги 

фазилатларини қуйидаги компонентга ажратиб кўрсатиш мумкин:  

а) маънавий-ахлоқий билимлар; 

б) ҳис-туйғу, эмоциялар;  

в) хулқ-атвор, хатти-ҳаракатлар.  

Педагогик жараёнда ёшларни ҳарбий ватанпарварлик руҳида тарбиялаш 

тизимининг муҳим таркибий қисми – бу тарбиявий ишлар бўлинмалари асосида, 

факультетлар, кафедралар, ҳарбий қисмлар, илмий ва ижодий бирлашмаларнинг фаол 

иштирокида ташкиллаштирилувчи ва амалга оширилувчи оммавий ватанпарварлик 

ишидир. Бунинг учун “янги давр ўқитувчиларини тарбиялаш, педагогика фанини 

ривожлантириш, инновацион таълим технологиялари, креатив ёндашувлар ҳақида 

кўпроқ бош қотиришимиз ва уларнинг ривожлантиришни янги босқичга олиб 

чиқишимиз зарур. ”[4;143] 

Ўзбекистоннинг янги тараққиёт босқичида юксак ва самарадор педагогик 

фаолиятни йўлга қўйиш орқали , ёшларда ҳарбий ватанпарварлик фазилатини 

шакллантиришда ахлоқий ўз-ўзига баҳо бериш ва ўз-ўзини интизомга чақириш 

кўникмалари тийиб турувчи омил сифатида шакллантириш зарур. Айниқса, ёшларнинг 

ватанпарварликни намоён қилиш фаолиятида ахлоқий маданиятнинг миллий 

кўринишларини шаклланиши жамиятнинг истиқболига, тараққиётига хизмат қилади.  

2023 йил 29 июндаги Ўзбекистон Республикаси Вазирлар Маҳкамасининг Қарори 

асосида “Ёшларни ҳарбий-ватанпарварлик рухида тарбиялаш ишлари самарадорлигини 

ошириш концепцияси” ишлаб чиқилди ва у беш босқични ўзида мужассам этган. 

“Мазкур концепцияда ёшларни харбий-ватанпарварлик рухида тарбиялаш “Ватан-улуғ, 

бурч-муқаддас!» концептуал ғоя остида ташкил этилиб, унда ёшларни ватанпарварлик 

рухида тарбиялаш, хар томонлама ривожлантириш, қатъий фикр ва эътиқодга эга 

шахсни шакллантриш асосий вазифа этиб белгиланди”[5; 2]. 

Ушбу концепцияда давлат ёшларни ҳарбий-ватанпарварлик руҳида тарбиялаш 

тизимини ташкил этиш, унинг натижалари мониторингини юритишни 

таъминлайдиган асосий институт эканлиги қайд этилди. Давлат ёш авлоднинг тарбия 

жараёнини оилада, мактабгача таълим, умумий ўрта таълим, касб-ҳунар таълими ва 

олий таълим муассасаларида, ҳарбий хизмат давомида, шунингдек, фуқароларнинг 

ўзини ўзи бошқариш органлари, турли давлат ва нодавлат нотижорат ташкилотлари 

доирасида ташкил этади. 

Ҳозирги мураккаб ва глобаллашув замонда мамлакатимизни турли ички ва 

ташқи хавфлардан асраш, ижтимоий-иқтисодий соҳаларни модернизация қилиш ва 

кучли фуқаролик жамиятини барпо этиш билан боғлиқ мақсадларимизга уйғун ва 

ҳамоҳанг равишда ҳаётнинг ўзи олдимизга янгидан янги вазифаларни қўймоқда. 

“Ватанпарварлик – бу шундай нозик, теран бир туйғуки у фақат она сути билан кириши 

ва жон билан чиқиши мумкин” [6;75].  

Ўз киндик қони тўкилган, ота-боболари хоки ётган она юртни дунёга тенгсиз, 

муқаддас Ватан деб биладиган баркамол авлоднинг мақсад-муддаолари аниқ, ғурур ва 

ифтихори юксак бўлади. Шунинг учун ҳам ҳар қайси фуқаро ўз мамлакатининг халқаро 

ҳамжамият ва бадавлат давлатлар қаторига кўтарилишидан манфаатдор эканлигини 

ҳис қилмоғи, тушуниб етмоғи лозим. 

Ҳарбий ватанпарварлик тарбияси жисмоний тарбия билан узвий боғлиқ суратда 

олиб борилганидагина яхши натижа беради. Шунинг учун ҳарбий-ватанпарварлик 

тарбиясини жисмоний тарбиясиз тасаввур қилиб бўлмайди. Совуққа ва иссиққа 

бардошли бўлиш, касалликларга тезда берилмаслик, қийинчиликларни енгиш, 

иродалилик, сабот-матонатлик, тез ва чаққон ҳаракат қила билиш каби Ватан 

мудофаачисига хос фазилатларни ёшларда ривожлантиришда жисмоний тарбия ва 

спорт ўйинларининг роли бениҳоят каттадир. 

Ёшларни-ватанпарварлик руҳида тарбиялаш, уларни Ватан мудофаасига 

жисмонан ва маънавий жиҳатдан тайёрлаш зарурлиги ҳозирги куннинг долзарб 

вазифаларидан биридир. 

Умумтаълим ўқув муассасаларида ўқувчиларни, ҳарбий-ватанпарварлик руҳида 

тайёрлаш эндиликда таълим-тарбия ишларининг барча тизимлари орқали амалга 

оширилмоқда. 

Дарҳақиқат, Ватанга нисбатан чинакам садоқат уни ҳимоя қилишга ҳам қодир 

бўлишни талаб этади. Ўқувчиларни ҳарбий ватанпарварлик руҳида тарбиялаш барча 

турдаги фаолият кўрсатаётган таълим муассасаларининг асосий ўрин эгаллаши 

даркордир. 

Ҳарбий таълимини мураккаб ижтимоий-педагогик жараён бўлиб, унда асосан 

қуйидагиларини англаш лозим:  

ёшларни билим, кўникма ва малакалар билан қуроллантириш;  

уларда ўз Ватанининг қуролли ҳимоячиси учун зарур шахсий хислатларни 

тарбиялаш;  

комил инсон сифатида ривожлантириш, юзага келган турли вазифаларни ҳал 

қилишга ижодий ёндашиш малакаларини ривожлантириш ва улар олдида турган 

вазифаларни бажаришга ва ҳар хил вазиятда муваффақиятли ҳаракат қилишга руҳий 

тайёрликни шакллантириш 

Хулоса қилиб айтганда, ёшларда ватанпарварлик фазилатларини 

шакллантиришда тарихий ёндашув ва миллий қадриятлардан фойдаланиш уларда она 

— ватанга муҳаббат, садоқат, ўз тарихига ҳҳурмат, ўз халқи ўтмишидаги Ёрқин 

саҳифалардан ифтихор ва юртимизда яшовчи барча халқларга нисбатан ҳурмат, шахсий 

масъулият, Ўзбекистон Республикаси мустақиллигини химоя қилишга тайёр 

эканлик ҳиссини тарбиялаш мақсадида олиб борилади. Бундай фазилатлар ҳисси билан 

тарбияланган инсон ҳамиша ўқиб, тушуниб, тўғри англовчи ва ўқиганларига амал 

қилувчи киши ҳеч қачон адашмайди. 

 

Adabiyotlar/Литература/References 

 

1. Мирзиёев Ш.М. Миллий тикланишдан – миллий юксалиш сари.  
4-том. – Тошкент: Ўзбекистон, 2020. – Б.452. 

2. Мирзиёев Ш.М. Миллий тикланишдан – миллий юксалиш сари.  
4-том. – Тошкент: Ўзбекистон, 2020. – Б.452. 

3. Замонавий шароитда ватанпарварлик тарбиясини янада юксалтиришнинг долзарб 
масалалари: Республика илмий-амалий конференцияси. –Тошкент: Ўзбекистон 
Республикаси ИИВ академияси. 2016йил 20 август.–Б. 232. 

4. Мирзиёев Ш.М. Миллий тикланишдан – миллий юксалиш сари.  
4-том. – Тошкент: Ўзбекистон, 2020. – Б.452. 

5. “Ёшларни ҳарбий-ватанпарварлик рухида тарбиялаш ишлари самарадорлигини 
ошириш концепцияси тасдиқлаш тўғрисида”ги Ўзбекистон Республикаси Вазирлар 
Маҳкамасининг Қарори. Тошкент ш., 2023 йил 29 июндаги 267-сонли. 11-бет. 

6. Каримов И. А. Она юртимиз бахту иқболи ва буюк келажаги йўлида хизмат қилиш – 
энг олий саодатдир. – Тошкент: Ўзбекистон. 2015. –Б.75. 

 
 



329 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 10 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I10Y2023 
 

mailto:scienceproblems.uz@gmail.com
https://scienceproblems.uz/

